
Enscinuazion 

La Biblioteca de l’Istitut Cultural Ladin “Père Frumenzio Ghetta” met a la leta doi postazions internet. Per 
poder durèr la postazions se cogn esser enscinué al Servije Bibliotecarie Trentin. Inant de fèr l prum azess l’é 
de obligh portèr dant n document de identità (chèrta de identità, passaport o lizenza de vidèr) amò en doura,a 
l’ofize de la biblioteca e scriver ite l formulèr de enscinuazion. 

 

Register 

Inant de durèr internet se cogn vigni outa se registrèr aló dal personal de la biblioteca. 

 
 
Utenc de mendra età 
 
Per essere autorisé a la navigazion, i joegn che à manco che 18 egn cogn se enscinuèr tras l mòdul aldò 
sotscrit da n genitor, jontan apede la fotocopia de n document de identità del genitor medemo. 
L genitor cogn tor vijion de chest Regolament e de la Racomanazions per la segureza de jent mendra te la rei 
Internet.  
L personal de la Biblioteca no à la responsabilità de controlèr coche vegn durà Internet da pèrt di utenc de 
mendra età; l control cogn vegnir fat da pèrt di genitores o da n’autra persona autorisèda a sie post. 
 

Che che se pel fèr 

 
La sescions dura 60 menuc: vigni utent, se o l’à n’autorisazion spezifica, pel fèr una sescion en dì, per no più 
che trei sescions en setemèna. 
Se pel se prenotèr. Se l’utent no é amò ruà dò 15 menuc dal scomenz de l’ora prenotèda, la postazion vegn 
conscidrèda ledia. Tel cajo de problemes tecnics che no permet o limitea la doura de Internet, no l’é pervedù 
che vegne recuperà l temp no durà. 
 
Da la postazions se pel navighèr te Internet, jir ite te la posta sun webmail, durèr i programess del pachet 
OpenOffice (sfoi eletronich, document de test, prejentazion), durèr la chiaveta USB, stampèr documents a 
paament (veder la tabela di priesc). 
 
 
Che che no se pel fèr 
 
La no dreta doura di servijes o no respetèr la modalitèdes pel aer desche ejit la sospenjion o l’esclujion dal 
servije e la denunzia a la autoritèdes aldò. 
L’utent é responsabol en pruma persona dal pont de veduda zivil e penal, aldò de la leges, de la doura de 
Internet. L’é tegnù a refoner i dans fac ai aparac, al software o a la configurazions. 
 
Wi-fi  

Duc chi che à n aparat wi-fi (pc, smartphone o tablet) pel navighèr dut l temp che i vel e debant ti spazies de la 
biblioteca corii dal servije. Per durèr l servije se cogn se registrèr. L personal de la biblioteca dajarà la 
password per se tachèr ite te la rei wireless. 


